
॥ஶ்ரீஹனூமன்னவரத்னபத்³யமாலா ॥

ஶ்ரிதஜனபரிபாலம் ராமகார்யானுகூலம்

த்⁴ரு’தஶுப⁴கு³ணஜாலம் யாதுதந்த்வார்திமூலம் ।
ஸ்மிதமுக²ஸுகபோலம் பீதபாடீரசேலம்
பதினதினுதிலோலம் நௌமி வாதேஶபா³லம் ॥ 1॥
தி³னகரஸுதமித்ரம் பஞ்சவக்த்ரம் த்ரினேத்ரம்
ஶிஶுதனுக்ரு’தசித்ரம் ராமகாருண்யபாத்ரம் ।
அஶனிஸத்³ரு’ஶகா³த்ரம் ஸர்வகார்யேஷு ஜைத்ரம்
ப⁴வஜலதி⁴வஹித்ரம் ஸ்தௌமி வாயோ:ஸுபுத்ரம் ॥ 2॥
முக²விஜிதஶஶாங்கம் சேதஸா ப்ராப்தலங்கம்
க³தனிஶிசரஶங்கம்க்ஷாலிதாத்மீயபங்கம் ।
நக³குஸுமவிடங்கம் த்யக்தஶாபாக்²யஶ்ரு’ங்க³ம்
ரிபுஹ்ரு’த³யலடங்கம் நௌமி ராமத்⁴வஜாங்கம் ॥ 3॥
த³ஶரத²ஸுததூ³தம் ஸௌரஸாஸ்யோத்³க³கீ³தம்
ஹதஶஶிரிபுஸூதம் தார்க்ஷ்யவேகா³திபாதம் ।
மிதஸக³ரஜகா²தம் மார்கி³தாஶேஷகேதம்
நயனபத²க³ஸீதம் பா⁴வயே வாதஜாதம் ॥ 4॥
நிக³தி³தஸுகி²ராமம் ஸாந்த்விதைக்ஷ்வாகுவாமம்
க்ரு’தவிபினவிராமம் ஸர்வரக்ஷோऽதிபீ⁴மம் ।
ரிபுகுலகலிகாமம் ராவணாக்²யாப்³ஜஸோமம்
மதரிபுப³லஸீமம் சிந்தயே தம் நிகாமம் ॥ 5॥
நிஹதனிகி²லஶூர: புச்ச²வஹ்னிப்ரசார:
த்³ருதக³தபரதீர: கீர்திதாஶேஷஸார: ।
ஸமஸிதமது⁴தா⁴ரோ ஜாதபம்பாவதாரோ
நதரகு⁴குலவீர: பாது வாயோ: குமார: ॥ 6॥
க்ரு’தரகு⁴பதிதோஷ: ப்ராப்தஸீதாங்க³பூ⁴ஷ:
கதி²தசரிதஶேஷ: ப்ரோக்தஸீதோக்தபா⁴ஷ: ।
மிலிதஸகி²ஹனூஷ: ஸேதுஜாதாபி⁴லாஷ:

க்ரு’தனிஜபரிபோஷ: பாது கீனாஶவேஷ: ॥ 7॥
க்ஷபிதப³லிவிபக்ஷோ முஷ்டிபாதார்தரக்ஷ:
ரவிஜனபரிமோக்ஷோ லக்ஷ்மணோத்³தா⁴ரத³க்ஷ: ।
ஹ்ரு’தம்ரு’திபரபக்ஷோ ஜாதஸீதாபரோக்ஷோ
விரமிதரணதீ³க்ஷ: பாது மாம் பிங்க³லாக்ஷ: ॥ 8॥
ஸுகி²தஸுஹ்ரு’த³னீக: புஷ்பயானப்ரதீக:
ஶமிதப⁴ரதஶோகோ த்³ரு’ஷ்டராமாபி⁴ஷேக: ।
ஸ்ம்ரு’தபதிஸுகி²ஸேகோ ராமப⁴க்தப்ரவேக:
பவனஸுக்ரு’தபாக: பாது மாம் வாயுதோக: ॥ 9॥
அஷ்டாஶ்ரீக்ரு’தனவரத்னபத்³மமாலாம்
ப⁴க்த்யா ஶ்ரீஹனுமது³ர:ஸ்த²லே நிப³த்³தா⁴ம் ।
ஸங்க்³ரு’ஹ்ய ப்ரயதமனா ஜபேத் ஸதா³ ய:
ஸோऽபீ⁴ஷ்டம்ஹரிவரதோ லபே⁴த ஶீக்⁴ரம் ॥ 10॥
இதிஶ்ரீஹனூமன்னவரத்னபத்³யமாலா ஸமாப்தா ।

